
                  Kao sastavni dio predhodnog članka za web stranicu Fondacije PBS o 
protobosanskom pismu na megalit ploči T-1 u tunelu Ravne-Piramida Sunca, ovoga 
puta dajemo njegovo poređenje sa jednim brojem najstarijih antičkih pisama, 
nastalih prije Starog Rima. Iz obje megalit ploče tunela T-1 i T-2 izdvojili smo 
čitavu listu od oko 50 protobosaskih malih i velikih slova i brojeva (sl.1).  
                  Ovo svojevrsno duboko intelektualno pismo mnogo je starije od svih do 
sada poznatih alfabeta sa početka zvanične pisane ljudske historije. Ono je 
potopljeno surovim morem, zajedno sa  obje megalitne kamene ploče i cjelokupnom  
površinom  Bosanske doline piramida. To se desilo brzim otopljavanjem  ogromnog 
ledenog pokrivača, debelog više kilometara u ostalom dijelu Evrope i Sjeverne 
Amerike, na kraju posljednjeg ledenog doba, od prije 10000 B.C., kada još nije bio 
izgradjen tunel kroz morsku breču.  U širokoj tunelskoj mreži prema brdu Visočica 
vjerovatno postoje drugi tuneli na nešto nižem nivou od rijeke Bosne, prema viziji 
Semira Osmanagića, koji povezuju važnije piramide na ovom području, slično kao 
na području egipatske Gize i piramida Maja u Meksiku. 
                    Polazište da su na megalitnim pločama tunela urezana i protobosanska 
slova i brojevi, izveli smo iz njihovog poređenja sa listom najstarijih feničanskih 
brojeva (sl.2). Ovi posljednji brojevi u mediteranskoj Feniciji razvijeni su negdje 
oko 1200 B.C., kada i feničansko pismo. Iz navedenog poređenja vidljivo je da se 
svih 10 prvih feničanskih brojeva mogu izvesti iz liste protobosanskih simbola. 
                     Pored toga u staroj feničanskoj azbuci od 22 konsonanta, koja se 
koristila do 200 B.C. (sl.3), slova «X» (taw) i «Y» (waw) mogu se naći medju daleko 
starijim proto bosanskim simbolima iz tunela, a takođe u modernoj grčkoj azbuci, 
samo sa drugim značenjem (sl.4). 
                      Inače stara grčka i hebrejska azbuka izvedeni su iz feničanskog 
alfabeta, a grčka azbuka čini bazu skoro svih evropskih alfabeta (izuzev slavenskih). 
Ono što ne postoji ni u feničanskoj ni u grčkoj azbuci, nalazi se među 
protobosanskim simbolima je simbol «strelice» na istaknutim mjestima megalitne 
ploče T-1. Što je, na prvi pogled začuđujuće, simbol strelice nalazi se takođe u 
alfabetu mađarskih paganskih runa. Osim toga, u mađarskim runima prvih 10 
brojeva, slično feničanskim, mogu se identificirati sa protobosanskim simbolima. Ali 
u mađarskim runima ne postoji slovni znak «Y», kao u feničanskoj i grčkoj azbuci. 
Sve to nije historijski slučajno. 
                        Slična je situacija i sa nekim drugim zapadnoevropskim runima. U 
poznatim njemačkim (sl.5) i anglosaksonskim runima (sl.6) «strelica « je sastavni 
dio azbuke. Samo je drukčijeg značenja od mađarskih runa. Ovdje ona odgovara 
slovu «t», a kod mađarskih runa slovu «eb». 

Sl.1  Lista prahistorijskih protobosanskih simbola, 
otkrivenih na megalitnim kamenim pločama T-1 i T-2, 

u tunelu Rane – piramida Sunca (II kvartal 2006) 

Sl.2  Stari feničanski brojevi (1200 B.C.) 

 
 

 
 

Sl.3 Stari feničanski alfabet od 22 konsonanta (1200 B.C.) 

Sl.4 Stare i moderna grčka azbuka 

Sl.5  Alfabet germanskih runa (cca 1000B.C.) 
 

 
 

Sl.6  Alfabet anglo-saksonskih runa (cca 1000 B.C 

                Isto tako, ni u njemačkim, ni u anglo-saksonskim runima ne postoji slovni 
znak «Y». U nordijskim zemljama, posebno Švedskoj, vrše se ozbiljna istraživanja o 
porijeklu zapadnoevropskih runa. Do sada nauka nije odgonetnula njihovo 
porijeklo. «Strelica», tako duboko urezana na megalitnoj ploči T-1 između ostalih 
protobosanskih simbola, možda može pokrenuti novi pravac istraživanja  o 
porijeklu runa, zajedno sa izučavanjem nestale civilizacije u Bosanskoj dolini 
piramida. 
                 Prema tome, jedino simboli protobosanskog pisma sadržavaju oba znaka: 
«strelicu» i slovo «Y». Iz svoga središta u Bosni kasnije su se podijelili.: «strelica» je 
pripala sjevernim narodima, a «Y» narodima juga. Danas strelicu možemo naći na 
svakoj geografskoj karti kako pokazuje sjever, prema zvijezdi Sjevernjači, ali ne i u 
azbuci. 
                 Još jedan važan trag o dalekim korijenima moderne grčke azbuke sa 
prahistorijskim bosanskim pismom nalazimo posredstvom liste na slici 1. pod br. 
52., u vidu slova «tau», koje se smatra izvorno grčkim slovom i često se koristi, 
pored azbuke, u formulama moderne matematike i tehnike. U prošlom članku za 
web site Fondacije BPS pokazali smo na digitalnoj  fotografiji kako je slovo «tau», 
bez ikakve sumnje o eventualnim kasnijim klesanjem,  prekrasno urezano od 
davnina na vrhu leđa megalitne ploče K-1 od sitnozrnog pješćara u tunelu Ravne - 
piramida Sunca. 
                  Sve to pokazuje kakav je kolosalan značaj odigralo protobosansko pismo, 
u osvitu ljudske civilizacije, u razvoju temelja evropske pismenosti. 
                  Pokazali smo djelimično da su korijeni svih najstarijih alfabeta Evrope. 
od Sjevernog mora do Mediterana, povezani sa slovnim znacima i brojevima 
protobosanskog pisma.  Takav sveobuhvatni uticaj mogla je da izvrši samo neka 
velika, za sada nepoznata, planetarna sila i pomorska imperija, čije je središte bilo  
u Bosanakoj dolini piramida, a nikako bilo kakva ograničena primitivna plemenska 
zajednica, ili neki “pećinski ljudi iz kamenog doba». 
                  Pećinski ljudi i lovci kamenog doba živjeli su u isto vrijeme, ali na drugim 
mjestima u Evropi, a ne u Bosanskoj dolini piramida. Njih je zaobišla ekološka 
katastrofa. Poslije povlačenja mora njihovi potomci naselili su plodnu visočku 
dolinu i kroz evoluciju razvoja postali zemljoradnici. Oko njihovih ognjišta 
njemački arheolozi iz Bamberga i Kiela, sa svojim studentima,  u posljednje ćetiri 
godine (2002-2006), ispod 0,4-1,5 m od površine zemlje, u mjestu Okolište 15 km od 
grada Visoko, pronašli su desetine hiljada komadića polomljene keramike. Starost 
ovih ognjišta ocjenjuje se na oko 5000 B.C. Nažalost, ni na jednom od njih nije 
pronađen nikakav trag pismenosti. Ova «nepismena» civilizacija evoluiranih seljaka 
spontano je zamijenila, i za njih nepoznatu, iz daleke prošlosti, visoku civilizaciju 
pismenih simbola megalitnih ploča T-1 i T-2. Tragični krug se zatvorio! 
 
Sarajevo, 19. august 2006. 

